Ekainak 19, asteazkena (20:00 horas)

Sanjuandar
irrifar bat

Bizitza da

Parte hartzaileak:

Artista ezagunak...
Lekua: elkartearen egoitza
Aurkezlea:

= Josu Goikoetxea (YolaK.E.)

Barrea eta eguneroko arazoak ondo eramatea
itsas bazterreko herrietako eta itsas jendearen ezaugarri
bat izan da betidanik. Batez ere itsasotik itzultzean edo
“poteo” garaian.

Oraingo honetan Yolak omenalditxo bat egin nahi
die askoren oroimenean eta desagertuta dauden persona
horiei, beren txiste eta txantxaz eta baita kantaz ere herria
alaitzen zutenei, tarteka apustuak ere agertzen zirela.

Hori dela eta jardunaldi berezi eta ezohikoa
izango dugu Jabier Salaberriak eta Justo Erimiasek,
elkarteko sukaldariek, prestatutako afaritxo/mokadutxo
bat dastatzen dugun bitartean. Hori arratsaldeko zortziak
aldean aldez aurretik izena emandakoen artean,
elkartearen edukiera kontuan hartu behar delarik.
Afalondoan herriko hiru “txistelari” arituko dira, baita, nola
ez, bertaratutakoen artean parte hartu nahi dutenak ere.

Ekainak 27, osteguna (18:00 horas)

¥ o Y Haurrentzako
P Mager

SAUSKALOY ¥

egun magikoa

Auskalo

Emanaldia:

Eriz Magoa
Lekua: Juanba Berasategi Aretoa
Aurkezlea:

. Tomds Arostegi (Yola K.E.ko presidentea)

Eriz Marques Errenteriako mago ezaguna da,
magia munduan esperientzia handia duena. Bai haurrak
bai helduak gozarazten dituena. 14 urte zituenetik
magian murgildua, haurrentzako magia zoragarria dela,
eta halakotzat hartu behar dela diona. Bere emanaldien
ia %90 haurrentzat izaten dira eta, dioenez, hauek dira
hain zuzuen emanaldi bakoitzean irakasten diotenak.

Oraingoan elkarteko jarduera kulturalak txikiei
eraman nahian Juanba Berasategi aretoan izango da
emanaldia, familien, haurren eta magoa beraren arteko
elkarreragina handiago izango delakoan. Arratsalde
ahaztezina pasa dezazuen opa dizuegu.

Yola Kirol Elkarteko 75. urtemugan gure
asmoa pasaitar guztiak, eta bereziki donibanetarrak, goza
dezazuela jarduera sozio-kultural berri hauekin da.

Ekainak 5, 12, 19 eta 27

Pasai Donibane 2024




“Pasai Donibaneko herriari
eta ezagutzaz jakin-mina duten
guztiei kulturaz dugun kezka
eraman nahian”

C.D.YOLAko zuzendaritza

Jardunaldien irekiera:

Ekainaren 5ean
18:45etan

Pasaiako Alkatea
Teo Alberro Bilbao Jn.

A\

PASAIAKO UDALA

Ekainak 5, asteazkena (19:00 horas)

Cuelgamuros
Harana

Istorio bat baino
askoz gehiago

Tokia: Juanba Berasategi Aretoa
Txostengilea:

Frantzisko Etxeberria Dk.
Aurkezlea:

= Tomds Arostegi (Yola K.E.ko presidentea)

Pako Etxeberria lege eta auzitegi- medikuntzan
aditua da, baita antropologian eta auzitegi-biologian ere.
Gipuzkoako Foru Aldundiko eta Euskal Gobernuko Giza
Eskubideen sariduna da. Bere ibilbide profesionalean
Aranzadi Zientzia Elkarteko lehendakaria izan da. Teknikari
aditu bezala garrantzi handiko ikerketetan parte hartu izan
du, eta hartzen du, bereziki gerrako eta frankismoaren
garaiko gorpuzkien hobitik ateratze eta azterketan. Gaur
egun Memoria Demokratiko Estatuko Idazkaritzako
aholkularia da.

Hasieratik hartu du parte Yolak antolatutako
jarduera kulturaletan. Oraingo honetan Cuelgamuros
Haranean lurperatutako gorpuzkien hobitik ateratzeko
prozeduraren diseinuan izanak eta bertan egindako lanak,
hainbat elementu garrantzitsu ezagutzeko aukera emango
digu; hala nola, haren jatorria eta hobitik ateratzeak,
bereziki 1958tik aurrera milatik gora hildako eta hara
eramandako euskaldunen aipamena eginez. Baita
eramandako prozedura informazioa eskuratzeko, ikertzeko
eta berreskuratzeko eta 2022an Memoria
Demokratikoaren Legea onartu eta gaur arte izandako
eragozpenak eta zailtasunak ere.

Ekainak 12, asteazkena (19:00 horas)

Badia eta bere
gotorlekuak.
(2. zatia)

Santa Isabel

gaztelua
Katea

Lekua : elkartearen egoitza

Txostengilea:

David del Valle (voia k.E.)

Aurkezlea:

= Josu Pagadizabal (Yola K.E.)

Mendeetan zehar elkarreragin social,
merkataritza jarduera eta baita gatazka militar ugari ere
sortu dira badian. XV. eta XVI. Mendeetan badiak inguruko
herrietan sortzen zuen interes ekonomikoak eta Frantzia,
Ingalaterra, Herbehereak eta penintsulako hainbat
erreinuen arteko interes geopolitiko, erligioso etab. zirela
eta bertan kontrola ezartzera behartu zuten; bai ontzien
sarbideari zegokienez, baita beren merkantziak eta
pertsonei zegokienez ere; beti ere agintarien aldetik dirua
biltzeko asmoarekin. Horrek guztiak badian defentsarako
hainbat elementu eraikitzera eraman zuen.

Oraingo honetan Santa Isabel gazteluari buruz
hitz egingo dugu, badiaren ekialdeko aldean dagoena.
Besteak beste bere eraiketa eta ezaugarriak, jarduerak,
garapena, erabilera  eta  gainbehera  eraispen
partzialeraino.

Pasaitar askoren oroimenean gordetzen den
historiaz betetako sinboloa gogoratuko dugu horrela.

Eta amaitzeko, gehienetan ahaztuta egoten den
horri buruz hitz egingo dugu: kanaleko katea



